
 

 

 

 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᓂᕇᓐᓇᓲᕆᔭᖏᓐᓂᒃ ᐊᕐᕋᒍᒥ ᑲᑎᒪᕕᒃᓴᖓᑦ RM 003-2021 
 
ᔫᓐ 10, 2021 
 
ᐅᑯᓄᖓ:  ᑕᒪᐃᓐᓂᒃ ᐆᒪᔪᓕᕆᔨᒃᑯᓐᓂᒃ ᐊᐅᓚᑦᑎᔨᐅᖃᑕᐅᓂᕐᒧᑦ ᐃᓚᒋᔭᐅᕙᖕᓂᖏᓐᓄᑦ 
 
ᐱᔾᔪᑎᓕᒃ:  ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᕕᒃᓴᖓᑦ ᑲᑎᒪᓂᕇᓐᓇᓲᕆᔭᖏᓐᓂᒃ ᓈᓴᐅᑎᓕᒃ RM 003-2021 
 
ᐊᑏᑐᖅ ᖃᐅᔨᒪᓂᐊᖅᐳᑎᑦ ᑕᒪᑐᒪ ᑭᖑᓂᐊᒍᑦ ᑲᑎᒪᕕᒃᓴᖃᕐᒪᑕ ᐆᒪᔪᓕᕆᔨᕐᔪᐊᒃᑯᑦ ᐊᕐᕋᒍᒥ ᑲᑎᒪᓂᕇᓐᓇᓲᕆᔭᖓᓂᒃ 
ᓈᓴᐅᑎᖃᓕᖅᑐᒥᒃ RM 003-2021 ᑲᔪᓯᔪᒫᕐᒪᑦ ᑕᒫᓂ ᓯᑎᐱᕆ 08, 2021-ᒥ. ᒫᓐᓇᐅᔪᖅ ᐆᒪᔪᓕᕆᔨᕐᔪᐊᒃᑯᑦ 
ᐸᕐᓇᒃᓯᒪᕗᑦ ᑲᑎᒪᑎᑎᔪᒪᓂᖅ RM 003-2021−ᒥᒃ ᑲᑎᒪᓂᕐᒥᒃ ᑕᐅᕙᓂ ᐃᖃᓗᖕᓂ, ᓄᓇᕗᑦ, ᑕᐃᑲᓂ ᐊᕐᓴᕐᓃᑦ 
ᑐᔪᕐᒥᕕᖓᓂ, ᑲᑎᒪᕕᖓᓂᓗ.  
 
ᖃᐅᔨᒪᓂᐊᖅᐳᓯ ᐋᓐᓂᐊᖅᑐᓕᕆᓂᕐᒧᑦ ᐃᓱᒪᓘᑕᐅᔪᑦ ᐱᔾᔪᑎᖃᖅᑐᑦ ᓄᕙᖕᓇᕐᔪᖅ-19-ᒥ ᑲᔪᓯᑐᐃᓐᓇᕈᑎᒃ ᑲᑎᒪᔩᑦ 
ᐃᓱᒪᒃᓴᖅᓯᐅᕆᐊᖃᕈᒫᖅᑐᑦ ᐊᓯᖔᖏᓐᓂᒃ ᑲᑎᒪᑎᑦᑎᔪᓐᓇᕐᓂᖅ ᑕᐃᔅᓱᒥᖓ RM003-2021-ᒥ ᑲᑎᒪᕕᒃᓴᖓᓂᒃ. 
ᖃᐅᔨᑎᑕᐅᑎᒋᓛᖅᑐᓯ ᐊᓯᔾᔨᖅᑕᐅᑐᐊᕈᑎᒃ.   
 
ᑕᒪᕐᒥᒃ ᑕᐃᒃᑯᐊ ᑐᑭᓯᑎᑦᑎᒋᐊᕈᑕᐅᓂᕐᒧᑦ ᑎᑎᖃᐃᑦ ᐊᓯᖏᓪᓗ ᐊᑐᖅᑕᐅᔭᕆᐊᓖᑦ ᑎᑎᖃᐃᑦ ᖃᐃᑕᐅᓯᒪᔭᕆᐊᖃᖅᐳᑦ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᖃᓪᓗᓈᑎᑑᖓᓗᑎᒃ, ᐃᓄᒃᑎᑑᖓᓗᑎᒡᓗ, ᑭᖑᓂᐊᓂᐅᔪᓐᓇᖏᑦᑐᖅ ᑕᒫᓂ ᐋᒐᓯ 
06 2021-ᒥ, 5:00-ᒥ ᐅᓐᓄᓴᒃᑯᑦ (ᑲᓇᖕᓇᒥᐊᓂ ᐃᖃᓗᓂᓗ ᖃᐅᔨᓴᐅᑎᖓ ᒪᓕᒡᓗᒍ). ᐊᑏᑐᖅ 
ᐱᖃᓯᐅᔾᔨᕙᖕᓂᐊᖅᐳᓯ ᖃᓄᐃᑐᑐᐃᓐᓇᕐᓂᒃ ᐊᔾᔨᖁᑎᓂᒃ ᐊᒻᒪᓗ ᓄᓇᖑᐊᕐᓂᒃ ᐱᔾᔪᑎᖃᖅᑐᓂᒃ ᐃᓱᒪᓘᑎᒋᔭᔅᓯᓐᓂᒃ 
ᐅᖃᐅᓯᐅᔪᓂᒃ ᑐᑭᓯᑎᑦᑎᒋᐊᕈᑎᒃᓴᓂᒃᓯᒪᔭᔅᓯᓐᓄᑦ.  
 
ᑐᑭᓯᑎᑦᑎᒋᐊᕈᑕᐅᓂᕐᒧᑦ ᑎᑎᖃᐃᑦ ᐊᓯᖏᓪᓗ ᐊᑐᖅᑕᐅᔭᕆᐊᓖᑦ ᑎᑎᖃᐃᑦ ᖃᐃᑕᐅᓯᒪᔭᕆᐊᖃᖅᐳᑦ ᖃᕆᑕᐅᔭᒃᑯᑦ 
ᑎᑎᖃᖅᑖᕐᕕᒃᑯᑦ, ᓱᒃᑲᔪᒃᑯᑦ ᐅᕝᕙᓗᓐᓃᑦ ᑎᑎᖃᕐᓂᐊᕐᕕᒃᑯᑦ. ᑎᑎᕋᖅᓯᒪᑎᐊᕆᐊᖃᖅᑐᑦ ᐱᔾᔪᑎᖃᕐᓂᕋᐃᓂᖅ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᓂᕆᓐᓇᖅᐸᒃᑕᖓᓂᒃ ᑲᑎᒪᓂᕐᒥᒃ RM 003-2021-ᒥᒃ. ᖃᐅᔨᒋᐊᖅᑕᐅᑦᑎᐊᕆᐊᖃᕐᒥᔪᑦ 
ᐱᔭᐅᓯᒪᓕᕐᒪᖔᑕ ᑐᑭᓯᑎᑦᑎᒋᐊᕈᑏᑦ ᑎᑎᖃᐃᑦ ᓱᒃᑲᔪᒃᑰᖅᑎᑕᐅᓚᐅᖅᑐᑦ ᐅᕝᕙᓗᓐᓂᑦ ᖃᕆᑕᐅᔭᒃᑯᑦ ᑎᑎᖃᑎᒍᑦ, 
ᐅᖄᓚᕕᐅᓗᑎᒃ ᐆᒪᔪᓕᕆᔨᕐᔪᐊᒃᑯᓐᓄᑦ ᑭᖑᓂᐊᓂᐅᑦᑕᐃᓕᔪᖅ ᑕᒫᓂ 5:00 ᐅᓐᓄᓴᒃᑯᑦ (ᑲᓇᓇᕐᒥᐅᓂ 
ᐃᖃᓗᖕᒥᐅᓂᓗ) ᑕᒫᓂ ᐋᒐᓯ 06, 2021-ᒥ - ᑕᐃᒃᑯᐊ ᑕᒪᒃᑭᖅᓱᑎᒃ, ᑐᑭᓯᓇᑦᑎᐊᖅᓱᑎᒡᓗ ᐊᔾᔨᖏᑦ ᑐᔪᖅᑕᐅᓚᐅᖅᑦᑐᑦ 
ᐱᔭᐅᓚᐅᕐᓂᖏᓐᓂᒃ ᖃᐅᔨᒋᐊᕐᕕᐅᓗᑎᒃ ᐆᒪᔪᓕᕆᔨᕐᔪᐊᒃᑯᓐᓂᒃ. ᐅᖃᓕᒫᒐᐃᑦ ᑎᑎᖃᐃᓪᓗ 
ᐃᓕᑕᕆᔭᐅᓯᒪᕙᖕᓂᐊᖅᑐᑦ ᖃᐃᑕᐅᓯᒪᑦᑎᐊᕐᓂᖏᓐᓂᒃ ᒪᓕᒡᓗᑎᒃ ᐅᓪᓗᖓᓂ ᐱᔭᐅᓚᐅᕐᓂᖏᓐᓂᒃ 
 
ᐆᒪᔪᓕᕆᔨᕐᔪᐊᒃᑯᑦ ᐅᖃᕐᕕᐅᔪᓐᓇᖅᑐᑦ ᐅᕙᓂ ᑐᕌᕈᑎᖓᓐᓂ: 
  

NUNAVUT WILDLIFE MANAGEMENT BOARD ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 
 3rd Floor Allavik Building ᐊᓪᓚᕕᐅᑉ ᐃᒡᓗᖁᑎᖓᓂ ᐱᖓᔪᐊᓐᓂ ᖁᓛᓂ ᓇᑎᐊᓂ 

P.O. Box ᑎᑎᖃᕐᓂᐊᕐᕕᒃ 1379, Iqaluit, NU, ᐃᖃᓗᐃᑦ, ᓄᓇᕗᑦ X0A 0H0 
Phone - ᐅᖄᓚᐅᑦ: (867) 975-7300 
Fax - ᓱᒃᑲᔪᒃᑯᑦ: (888) 421-9832 

E-Mail - ᖃᕆᑕᐅᔭᒃᑯᑦ ᑎᑎᖃᖅᑖᕐᕕᖓᑦ: tsataa@nwmb.com 
 
ᖃᐅᔨᒪᓂᐊᖅᐳᓯ ᐅᖃᐅᓯᒃᓴᓂᒃᑕᐅᔪᑦ ᖃᐃᑕᐅᓯᒪᖏᑐᑦ ᒫᓂ ᐋᒐᓯ 06, 2021-ᒥ ᖃᐃᑕᐅᓯᒪᓂᕋᖅᑕᐅᔾᔮᖏᑦᑐᑦ, 
ᐃᓱᒪᒃᓴᖅᓯᐅᕈᑕᐅᔾᔮᖏᒻᒪᑕ ᑲᑎᒪᓂᖏᓐᓂ RM003-2021-ᒥ. ᑕᒪᓐᓇ ᒪᓕᒃᑕᐅᓯᒪᓪᓚᕆᖕᓂᐊᖅᑐᖅ.  
 



 

 

 

 

ᑕᐃᒃᑯᓄᖓᑕᐅᖅ ᓄᖃᖓᔪᓂᒃ ᑕᕐᕆᔭᐅᑎᓂᒃ ᑕᑯᓈᖅᑎᑦᑎᓂᐊᖅᑐᑦ ᑭᖑᓕᕆᖃᑦᑕᖅᑐᓂᒃ (Power-Point-
ᖑᓂᕋᖅᑕᐅᔪᓂᒃ ᐅᓂᒃᑳᓕᐅᕈᑎᓂᒃ), ᖃᐅᔨᒪᓂᐊᖅᐳᑦ ᐆᒃᑐᕋᖄᕆᐊᖃᕐᓂᐊᕐᒪᑕ ᐊᑐᖅᑕᐅᔪᓐᓇᕐᓂᖏᓐᓂᒃ 
ᑕᑯᒃᓴᐅᔾᔪᑏᑦ ᓯᕗᓂᐊᒍᑦ ᐅᓂᒃᑳᓕᐅᕆᐊᓚᐅᖏᓂᔅᓯᓐᓂ ᓱᓕ, ᐅᔾᔨᑦᑐᑦᑎᐊᕆᐊᖃᓂᕐᒧᑦ ᐱᖁᑎᓂᒃ ᐊᑐᕐᓂᐊᖅᑐᓂᒃ 
ᐊᑲᐅᖏᓕᐅᕈᑎᖃᕆᐊᖃᖏᓂᖅ ᐅᓂᒃᑳᓕᐅᕆᐊᓕᕈᔅᓯ ᑲᑎᒪᔨᓄᑦ.  
 
ᐊᐱᖁᑎᒃᓴᖃᕈᔅᓯ, ᐃᓱᒪᓘᑎᖃᕈᔅᓯᓪᓗᓐᓃᑦ, ᐅᖃᕐᕕᐅᓂᐊᖅᐳᑦ ᐆᒪᔪᓕᕆᔨᕐᔪᐊᒃᑯᑦ ᐱᓕᕆᕕᖓᑦ ᐅᕙᓂ (867) 
975-7300 ᐅᕝᕙᓗᓐᓃᑦ ᖃᕆᑕᐅᔭᒃᑯᑦ ᑎᑎᕋᕐᕕᐅᓗᓂ ᑕᐃᓐᓇ ᑕᖅᑭᐊᓗᒃ ᓴᑖ, ᐃᖃᓇᐃᔭᕐᕕᖓᓐᓂ 
ᖃᐅᑕᒫᓯᐅᖅᑎᓂᒃ ᐊᐅᓚᑦᑎᔨᒧᑦ ᐊᒻᒪᓗ ᑮᓇᐅᔭᓕᕆᓂᕐᒧᑦ ᐃᑲᔪᖅᑎᖓᑦ, ᐅᕙᓂ ᑐᕌᕈᑎᓕᒃ ᖃᕆᑕᐅᔭᒃᑯᑦ 
ᑎᑎᖃᖅᑖᕐᕕᖓᓂ  tsataa@nwmb.com. 
 
ᖁᔭᓐᓇᒦᒃ ᐱᓕᕆᖃᑎᖃᑦᑎᐊᕋᕕᑦ.  
 
ᑎᑎᕋᖅᑐᖅ, 
 

 
 
ᔭᐃᓴᓐ ᐊᕿᐊᕈᖅ 
ᐊᐅᓚᑦᑎᔨᖓᑦ ᐃᖃᓇᐃᔭᖅᑎᓕᒫᓂ  
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ  
 

mailto:tsataa@nwmb.com

